
REPUBLIKA E KOSOVES/REPUBLIKA KOSOVA

GJYKATA THEMELORE FERIZA] - DEGA E GJYKATES KACANIK

Numri i 1éndés: 2021:121524
Daté: 02.02.2024
Numri i dokumentit: 05277684

GJYKATA THEMELORE NE FERIZAJ-Dega Kaganik, Departamenti i Pérgjithshém-
Divizioni Civil, gjyqgtari Riza Livoreka, me sekretaren Juridike Azemine Berisha , né ¢éshtjen
juridike, té paditésit 1. Sh. nga Kaganiku PK ..., numér personal ..., t& cilin me autorizim e
pérfagéson Avokatja G. Sh. nga Kacaniku, kundér té paditurés Q. R. K. -M. P. B. , té cilén e
pérfagéson Avokatura Shtetérore, pér ¢éshtjen kontestuese shpérblim i pagés sé 13-té dhe
pagave jubilare, jashté seancés gjyqésore, mé datén date 02.02.2024, ndérsa né té njéjtén dité
béri pérpilimin me shkrim té kétij:

AKTGJY KIM€E

I. MIRATOHET, pjesérisht si e bazuar kérkesépadia e paditésit I. Sh. nga Kacaniku
PK ..., numér personal ... dhe DETYROHET e paditura Q. R. K. -M. P. B. - P. K. , gé
paditésit, né emér t€ pagés sé trembédhjeté, pér vitet 2018, 2019, 2020 dhe 2021, t’ia paguaj
shumén prej 3,178.16€,

Kété shumé prej 3,178,16€, me kamaté prej 8 %, duke filluar nga 18.06.2021(data e

paragitjes sé padisé), e deri né pagesén pérfundimtare.

Il REFUZOHET, pjesa tjetér e kérkesépadisé, sé paditésit mbi shumén e gjykuar edhe
até pér shumén prej 524.25€ , n€ emér t€ pagave jubilare, ST E PA BAZUAR .

111 REFUZOHET, propozimi i palés sé paditur, i paragitur me pérgjigje né padi, me

datén 07.01.2021, me té cilén ka kérkuar ge kjo gjykaté té shpallet jo kompetente dhe Iénda, ti
dérgohet Gjykatés Themelore né Prishting, SI | PA BAZUAR.

IV.DETYROHET , paditésit qe , késaj gjykate té ja paguajné shumén prej 40.00€ , né
emér té taksés pér padi, e cila pagesé do té béhet, né afat prej 7 ditéve, nga dita e pranimit té

aktgjykimit.

V. DETYROHET, e paditura ge paditésve, t’ia paguaj shumat nga pika I e dispozitivit
te kétij aktgjykimi, si dhe shpenzimet ¢ procedurés kontestimore, né shumé prej 144,00€, té
gjitha kéto, né afat prej 15 ditésh, pas plotfugishmérisé sé kétij aktgjykimi, nén kércénimin e
pérmbarimit té detyrueshém.

Arsyetim

Paditésit pérmes té autorizuarit, me datén 15.06.2021, né Gjykatén Themelore né
Ferizaj-Dega né Kacanik, kané paraqitur padi, kundér te paditurés Q. R. K. , M. P. B. , me té
cilén kané kérkuar pagesén e pagés sé 13-té, dhe pagesén e pagave jubilare.

E autorizuara, ka theksuar se kéto detyrime burojné nga Udhézimi Administrativ. mbi
marrédhénie e punés né Polici nr. 02/2018, i datés 14.11.2018. Me nenin 29 par 1, té kétij
udhézimi, lidhur me té drejtén né pagé dhe shpérblime, éshté paraparé e drejta e shujtés

ditore, pér secilin té punésuar né policiné e Kosovés.

Me paragrafin 2, t€ kétij neni, éshté paraparé se: “personelit t&€ policisé, té cilit nuk
kané marré vlerésim té kénagshém dhe té cilit nuk kané gené subjekt shqiptimi, té ndonjé
mase disiplinore brenda viti pérkatés, do té pérfitojné si shpérblim njé pagé mujore

ekuivalente me pagén mujore né fund té vitit”.

Ndérsa sipas paragrafit 5, té nenit 29 t¢ UA nr.02/2018, éshté paraparé, se personeli
policor ge éshté né marrédhénie té vazhdueshme pune, né Policiné e Kosové, ju takon

shpérblimi né vleré prej 25%, té pagés mesatare pér ¢do 10 vite pune.
E autorizuara e paditésit , me parashtresén e datés 08.12.2023, e ka béré precizimin e

kérkesépadisé dhe e ka kérkuar pagesén e pagés pér fund vit (pagén e 13-té), pér vitet, 2018,
2019, 2020 dhe 2021 dhe pagesén e pagave jubilare né shumé 524.25€ , duke u bazuar né

pérvojén e punés . Po ashtu pala paditése, né shumat e precizuar, e kérkuar edhe kamatén

ligjore, prej 8%, nga data e paragitjes sé padisé , e deri né pagesén pérfundimtare.
Shpenzimet e procedurés i ka kérkuar.

Gjykata konform neneve 394, 395 dhe 396 té LPK-sé, e ka nxjerr aktvendimin me
shkrim, me té cilin e ka detyruar te paditurén, ge brenda afatit té caktuar, té paraqges pérgjigje

ne padi, te deklarohet se a e pranon apo e konteston kérkesépadiné e paditéseve.

E paditura, pérmes avokaturés shtetérore, me daté 29.10.2021, ka paraqitur pérgjigje
né padi, me té cilén e ka kundérshtuar né térési kérkesépadiné e paditésit si té palejuar, sepse
paditésit, nuk i kané shterur mjetet e brendshme te ankimit. Po ashtu i ka propozuar gjykatés
ge padiné ta hedhé poshté si té pas afatshme, sepse nuk e ka zhvilluar procedurén interne. Ka
deklaruar se nuk éshté kontestues fakti, se paditésit jané né marrédhénie pune tek e paditura,
duke u mbéshtetur né Vértetimet e punésimit té léshuara nga e paditura.

E paditura mé pérgjigje né padi e ka kontestuar edhe kompetencén e késaj gjykate dhe
i ka propozuar ge té shpallet jo kompetente dhe Iénda ti dérgohet gjykatés themelore né

Prishtiné , konform nenit 48 té LPK-sé.

Mé tutje ka kundérshtuar edhe kérkesépadiné e paditésit, pér sa i pérket kompensimit
té pagés sé 13-té, dhe shpérblimit jubilar, pasi gé nuk éshté realizuar pér asnjé punonjés té
Policisé sé Kosoveés, pér shkak té mungesés sé mjeteve financiare. Ministria e Financave né
pérputhje me nenin 19 té Ligjit nr. 07/L-041, mbi ndarjet buxhetore pér buxhetin e
Republikés sé Kosovés pér vitin 2021, pérkatésisht Ligjin nr. 05/L-1125, neni 20 par 4, pér
Buxhetin e Republikés sé Kosovés, pér vitin 2017, nuk e ka aprovuar kérkesén e Policisé sé
Kosovés dhe si rrjedhoje e késaj ¢do veprim apo nismé, duke pérfshiré edhe nenin 29 pika 2
té UA nr. 02/2018, pér Marrédhénien e Punés né Policiné e Kosovés, i cili prodhon obligime
financiare, nuk éshté i obligueshém, pérderisa nuk ka identifikuar paraprakisht burimin
financiar, ashtu gé né mungesé té mjeteve buxhetore-financiare nuk ka mundur té realizohet

pagesa e pagés sé 13-té.

Po ashtu e ka kundérshtuar edhe kérkesén sa i pérket, pagesés sé pagave jubilare,
sepse paditésit, ju éshté paguar dhe , pérgjigjes né padi ja ka bashkangjitur provat té cilat i

vértetojné kéto fakte.

Nga kéto baza i ka propozuar gjykatés , gé padiné e paditésve ta hedh si té pa
lejueshme , pér shkak té mos shterjes sé mjeteve té brendshme, té parapara me Ligjin e

punés, ose té njéjtén ta refuzoj.

Shpenzimet nuk i ka kérkuar.

Gjykata pér ta vértetuar né ményré té drejté dhe té ploté gjendjen faktike, pér aq sa
palét ndérgjyqése pérmbushin detyrimet e tyre pér ti parashtruar ato si dhe duke u bazuar né
nenin 7.1 té LPK-sé, ka administruar kéto prova edhe até: vértetimet e punésimit pér paditésit,
pérgjigja né padi, vértetimi mbi pérvojén e punés, pagesat e béra dhe listat e pagave té

llogaritura, pa vérejtje .

Pas analizimit té provave né térési dhe té sé cilés vec e veg, si dhe té ndérlidhura si
térési né mes veti, mbi bazén e bindjes se liré, né kuptim té nenit 8 par.1 dhe 2 t& LPK-sé.

Gjykata lidhur me kété céshtje kontestimore juridiko civile vértetoi kété gjendje faktike

Paditési ka gen né marrédhénie pune tek e paditura, e drejt né kompensim e pagés
sé 13 dhe pagés jubilare i takon. E paditura nuk e ka pérmbushur detyrimin né tersi, por
vetém pjesérisht.

a) Se paditési ka gen i punésuar tek e paditura, kété fakt gjykata e ka vértetuar, nga
provat té cilat gjinden né shkresat edhe até: vértetimin mbi punésimin e paditésve , po ashtu

ky fakt nuk éshté kontestuar nga e paditura me pérgjigje né padi.

b) E paditura ka pasur pér detyrim, ge paditésit té ia paguaj shumat si né dispozitiv té
kétij aktgjykimi, kjo pagesé paditésit i takon né bazé té Udhézimeve administrativ edhe até :
02/2018, i datés 14.11.2018 dhe 01/2021, i datés 29.09.2021, mbi marrédhénien e punés né

Policin e Kosovés.

¢) E paditura nuk e ka pérmbushur detyrimi né tersi ndaj té paditurit. Kété fakt
gjykata e vértetoi me veté faktin se paditésit ka paragitur padi, me té cilén kané kérkuar,
pagesén e pagés sé pa paguar nga e paditura. Po ashtu ky fakt éshté pohuar nga e paditura,
me pérgjigje né padi, e cila ka theksuar se kjo pagesé nuk éshté béré pér shkak té mungesés

sé mjeteve buxhetore.

Gjykata pas analizimit té thénieve né padi, provave té bashkangjitura, pérgjigjes né
padi gjeti se kérkesépadia e paditésve éshté pjesérisht e bazuar dhe té njéjtén e miratoi si né

pikén | té dispozitivit té kétij aktgjykimi.

Gjykata e miratoi njé pjesé té kérkesépadisé, sa i perkat pagés sé 13, duke u bazuar
né dispozitat e nenit 55, paragrafi 1 té Ligjit t&é Punés, e cila dispozité ¢ pércakton se “I
punésuari ka té drejté né pagé, e cila pércaktohet me Kontratén e Punés, né pajtim me kété
ligj, Kontratén Kolektive, Aktin e Brendshém t€ Punédhénésit”. Po ashtu nenin 44, paragrafi
2 i Ligjit pér Policiné q€ pércakton se “Marrédhénia e punés pér personelin policor
rregullohet me akt nénligjor”, ndérsa nenin 55, paragrafi 1, nén paragrafi 1.7 se “Drejtori i
Pérgjithshém nxjerr aktet nénligjore pér marrédhénien e punés, si¢ pérshkruhet né paragrafin
2. té nenit 44 t€ kétij ligji”, e lidhur me Udhézimin Administrativ Nr. 02/2018 mbi
Marrédhénien e Punés né Policiné e Kosovés (datés 14.11.2018), gé né nenin 5, paragrafi 2
pércakton se “N¢ polici jané€ t&€ punésuar tri kategori t€ personelit policor”; pika 2 e kétij se
“Stafi civil, 1 cili punésohet né Polici pér t& kryer shérbime mbéshtetés edhe administrative”;
si dhe nenin 29, paragrafi 2 ku pércaktohet se “Personelit t€ Policisé t€ cilét kané marré
vlerésim té kénagshém dhe té cilét nuk kané gené subjekt i shgiptimit t& ndonjé mase
disiplinore brenda vitit pérkatés, do té pérfitojné si shpérblim njé pagé mujore ekuivalente me

pagén e rregullt mujore né fund té vitit”.

Me nenin 29 paragrafi 2 t&€ UA nr. 02/2018, pércaktohet se 2. “Personelit té Policisé
té cilét kané marré vlerésim té kénagshém dhe té cilét nuk kané gené subjekt i shqiptimit té
ndonjé mase disiplinore brenda vitit pérkatés, do té pérfitojné si shpérblim njé pagé mujore

ekuivalente me pagén e rregullt mujore né fund té vitit.”

Né rastin konkret, sipas formularéve té vlerésimit té performacés, gé gjenden ne
shkresat e léndés, konstatohet se paditési , kané pasur vlerésim té kénagshém té
performancés dhe té njéjtit nuk i éshté shqgiptuar ndonjé masé disiplinore, pérgjaté viteve
2018, 2019, 2020,2021 dhe 2022. Pér mé tepér e paditura nuk ka parashtruar ndonjé vérejtje
me ané té pérgjigjes né padi, e gé do té vinte né dyshim performancén e paditésit pér vitet e
kaluara, e po ashtu nga e paditura nuk éshté ngritur as ¢éshtja e ndonjé mase disiplinore
eventuale té shqiptuar ndaj paditésve. Ashtu gé, gjykata vleréson se paditésit kané té drejté
gé té kérkoj pagén e 13-t€, duke u mbéshtetur edhe né dispozitat nén-ligjore respektivisht
Udhézimin Administrativ, té cekur mé larté, i cili né ményré té garté e pércakton té drejtén e
paditésit pér té marré shumat e cekura né emér té pagés sé 13-té, té pérshkruara né dispozitiv
té kétij aktgjykimi.

5(10)



2021:121525

Numri i léndés: 2021:121524
Daté: 02.02.2024
Numri i dokumentit: 05277684

Gjykata vleréson se né kété rast duhet té zbatohen dispozitat e Udhézimit
Administrativ nr. 02/2018 dhe UA nr. 01/2021, mbi Marrédhénien e punés né Policiné e
Kosovés, pér kérkesén e aprovuar té paditésit, gé kané té b&jné me kompensimin e pagés sé
13-té respektivisht pér vitet 2018, 2019, 2020 dhe 2021.

Gjithashtu me mendimin juridik nr. 213/2023 te datés 09.10.2023, te Gjykatés Supreme
te Kosovés ne pikén II, theksohet se “ne kontestet nga marrédhéniet e punés lidhur me
kérkesat pér shpérblim té pagés sé 13-té, pér personelin e policisé, té cilat kérkesa jané
paragitur pas datés 14.11.2018, ne bazé té nenit 29 par. 2 te Udhézimit Administrativ nr.
02/2018 mbi Marrédhénien e Punés né Policiné e Kosovés, i cili ka hyré né fugi mé daté
14.11.2018, dhe né bazé té nenit 30 par. 2 té Udhézimit Administrativé nr. 01/2021 mbi
Marrédhénien e Punés né Policiné e Kosovés, i cili ka hyré né fugi mé daté 29.09.2021,
personeli i policisé ka té drejté né shpérblimin e njé page mujore ekuivalente me pagén e
rregullt mujore né fund té vitit, pér vitin 2018, 2019, 2020,2021 dhe 2022”

Me rastin e vendosjes lidhur me lartésiné e kompensimit pér shpérblimin e pagés sé
fund viteve 2018, 2019, 2020 dhe 2021, gjykata mori pér bazé vértetimin e punésimit, té
vlerésuara si mé lart, pér paditésit dhe listat e pagave té bashkangjitura me precizimin e

kérkesépadisé.

Gjykata duke vepruar sipas kérkesés se palés paditése e ka caktuar edhe lartésiné e
kamatés né shkallé prej 8%, nga dita e paraqitjes se padisé e deri ne pagesén pérfundimtare, né
bazé té nenit 382 par 2 i LMD-sé&, dhe Mendimit Juridik té Gjykatés Supreme te Kosovés nr.
256/2020, i datés 01.12.2020, pér kamatat.

Gjykata e refuzoi pjesén tjetér té kérkesépadisé sé paditésit mbi shumén e gjykuar
edhe até pér shumén prej 524.25€ , né emér t€ pagave jubilare, sepse nga provat té cilat gjinden
né shkresat e Iéndés , gjegjésisht nga pérgjigja né padi vértetohet se pala e paditur e ka
pérmbushur detyrimin sa i pérket pagesés sé pagés jubilare , po ashtu ky fakt vértetohet edhe
nga qgarkullimi pér llogari ku né fagen dy shihet se pagesa i éshté béré tani paditésit , e cila
shumé pérputhet me provén e bashkangjitur me pérgjigje né padi té dhénat pér shpérblimin

jubilaré.

Gjykata me rastin e vendosjes, jashté seancés gjygésore, éshté bazuar né dispozitén e

nenit 152 té LPK-sé, e cila dispozité pércakton: “Po ge se i padituri me ané té pérgjigjes né

padi i ka pohuar faktet vendimtare, pérkundrejt kontestimit té kérkesépadisé, gjykata mundet
pa caktuar seance gjyqésore, té jep aktgjykim, nése nuk ekzistojné pengesa té tjera pér dhénien
e tij.” Edhe me dispozitén e nenit 398 te LPK-se, parashihet shprehimisht se gjykata mund te
jap aktgjykim pa shqyrtim kryesor te ¢éshtjes nése pas marrjes se pérgjigjes ne padi, konstaton
se ne mes te paléve nuk ekziston kontest lidhur me faktet relevante. Megenése jané plotésuar
kushtet edhe até: e paditura éshté pérgjigjur ne padi pastaj pala e paditur ka theksuar se nuk ka
mjete pér te paguar kété detyrim nuk e ka pohuar e as mohuar kérkesépadiné e paditésit dhe
nuk ekziston pengesa tjera pér dhénien e kétij aktgjykimi.

Prandaj, bazuar né dispozitén e lartcekur, Gjykata ka vendosur si né dispozitiv té kétij
aktgjykimi dhe até pa caktuar seancé gjygésore, pasi qé vlerésoi se né rastin konkret,
kérkesépadia e paditéses éshté gartazi e themelté dhe até duke u bazuar né dispozitat e
Kontratés Kolektive , ndérsa shuma e kompensimit vértetohet nga provat gé gjenden né

shkresat e 1éndés.

Gjykata me rastin e vendosjes ka marre pér baze nenin 10 par.1l té LPK-sé, me kété
dispozite &shté paraparé se “ne rast te fillimit te procedurés gjyqésore civile atéheré &shté
obligim i gjykatés por edhe i paléve ge procesi te zhvillohet ne ményré sa me efikase dhe me
shpenzime sa me te vogla qe €shté menduar”. Pra, qéllimi 1 késaj dispozite €shté ge procesi te
jete efikas i shpejte dhe i lire. Ky detyrim se pari i takon gjykatés dhe paléve pjesémarrése ne

kété proces.

Gjykata, para se té vendos né ményré meritore né kété céshtje kontestimore i ka
vlerésuar kushtet ligjore nga neni 398 i LPK-sé, me té cilin pércaktohet se “ kur gjykata, pasi
t’1 arrijé pérgjigja n€ padi, konstaton se ndérmjet paléve nuk éshté kontestuese gjendja faktike
dhe se nuk ekzistojné pengesa té tjera pér dhénien e vendimit meritor, atéheré ajo, pa caktuar
fare seancé gjygésore, mund ta japé aktgjykimin me té cilin e pranon si té themelté
kérkesépading€”, si dhe nenin 399 té LPK-sé ku parashihet se: Kur gjykata pasi ti arrijé
pérgjigje né padi konstaton se nga faktet e treguara né padi nuk del themelésia e kérkesépadisg,
atéheré ajo do té jep vendimin meritor me té cilin refuzohet si e pathemelté kérkesépadia, dhe
ka konstatuar se ekzistojné kushtet ligjore pér marrjen e kétij Aktgjykimi, pasi gé faktet
vendimtare nuk jané kontestuar nga ana e té paditurés, respektivisht nuk éshté kontestuar

gjendja faktike, se paditési éshté né marrédhénie pune tek e paditura, nuk éshté as kontestueses

fakti se i njéjti éshté vlerésuar gjaté vitit 2018,2019 dhe 2020, me performancés tejet adekuate

domethéné .té kénagshme.

Bazuar né nenin 329, paragrafi 1 té Ligjit pér Procedurén Kontestimore (LPK), qé
pércakton se “Shkresa t€ cilén e ka hartuar né formén e caktuar organi shtetéror brenda kufijve
té kompetencés sé vet, si dhe shkresa té cilén né formé té tillé e ka hartuar ndérmarrja apo
organizata tjetér né ushtrimin e autorizimeve publike gé i jané besuar me ligj (dokumenti
publik), provon saktésiné e asaj q¢ konfirmohet apo caktohet né t&”, gjykata i mori té
besueshme provat e bashkéngjitura nga paditési, si vértetimin mbi pagén, formularin pér
performancén, ngase té njéjtat jané dokumente té léshuara nga organi shtetéror, kétu veté e

paditura.

Gjykata i analizoi theksimet e palés paditése e cila i ka propozuar gjykatés, qé
kérkesépadingé e paditésve ta miratoj né tersi si té bazuar. Kétyre theksimeve u a fali besimin,
sepse kérkesépadia e paditésve ishte e bazuar né Ligjin e punés dhe né Udhézimin
Administrativ me nr.02/2018.

Gjykata i analizoi edhe pretendimet e palé sé paditur té paragitura me pérgjigje né padi,
e cilai ka propozuar gjykaté ge té shpallet jo kompetente, né piképamje territorialé dhe Iénda ti
dérgohet gjykatés Themelore né Prishtiné , ku e paditura e ka seliné. Pastaj té hedhet poshté si
e pa lejueshme , pér shkak té mos shterjes sé mjeteve té brendshme, ose té refuzohet si e pas

afatshme dhe té refuzohet pér shkak té€ mungesés sé mjeteve financiare.

Gjykata e analizoi propozimin, ge kjo gjykata té shpallet jo kompetente, por kété
kérkes e refuzoi si té pa bazuar , sepse kjo gjykaté éshté kompetente pér té vendosur pér kété
céshtje. Me neni 37 dhe 49 par 1 té LPK-sé, éshté paraparé se kompetente pér gjykimin e
kétyre rasteve éshté gjykata e kompetencés sé pérgjithshme territoriale dhe gjykata né territorin
e sé cilés kryhet puna, ose éshté kryer puna, respektivisht gjykata né territorin éshté dashur té
kryhet puna. Pér kéto raste palés paditése i éshté Iéné mundésia, té zgjedhé gjykatén se ku
doné ta parages pading, kjo d, m th, se pala paditése, ka té drejté té& natyrshme, ge ta parashtroj

padiné né gjykatén e kompetencén sé pérgjithshme.

Gjykata e analizoi edhe pretendimin e té paditurés, se padia e paditésit éshté e pas

afatshme, sepse paditési nuk e kané zhvilluar procedurén e paraparé me neni 78 té Ligjit té

punés Nr. 03/1/1212. Kéto pretendime gjykata i refuzoi, si té pa bazuara, sepse kjo dispozité e
rregullon, céshtjen e kthimit té punétorit né puné, a né rastin konkret kemi té béjmé me pagesén

e pagave té pa paguara.

Gjykata po ashtu e analizoi edhe pretendimi, e palés sé paditur, se njéjta nuk ka mjete
financiare pér ta béré pagesén e kétyre kérkesave. Kéto pretendime gjykata nuk i mori pér bazé
me rastin e vendosjes, sepse pala e paditur vetém e ka theksuar kété fakt se nuk ka mjete pér
pagesén e kétyre kérkesave, kété pretendim nuk e ka vértetuar me asnjé prové , si¢ jané

mungesa e mjeteve pér realizimin e projekteve konkrete, pér shkak té mungesés sé mjeteve etj.

Gjykata i obligoi paditésit ge né ményré solidare ta paguaj shumen prej 40.00.€, ne emér
te taksés pér padi, sepse pala paditése nuk e ka paguar taksen me rastin e dorézimit te padisé ne
gjykate, ashtu si¢ éshté pércaktuar me nenin 253 par. 4 te LPK-se, ku pala paditése ka pasur
detyrim ge padisé, te ia bashkéngjis déshminé mbi pagesén e taksés gjyqésore, konform

Udhézimit Administrative pér Unifikimin e Taksave Gjyqgésore 01/2017.

Gjykata obligoi palén e paditur t’i barté shpenzimet e procedurés kontestimore, né
shumé prej 144,00€ , edhe até shumén prej 104.00€, né emér t€ pérpilimin té€ padis€, shumén
prej 40,00€, né emér t€ taks€s pér padi. Vendimin e ka bazuar né nenet 449, 452 dhe 453 té
LPK-sé, dhe udhézimit administrativ 01/2017.

Nga se u tha me lart, gjykata vendosi si né dispozitiv té kétij aktgjykimi.

GJYKATA THEMELORE NE FERIZAJ]
Departamenti i Pérgjithshém Civil
C.nr. 2021:121525 daté 02.02.2024
Gjyqtari,
Riza Livoreka
KESHILLE JURIDIKE:

Kundér kétij aktgjykimi, pala e pakénaqur ka té drejté ankese né afat prej 7 ditéve, nga dita e

marrjes sé té njéjtit, né Gjykatén e Apelit té Kosovés né Prishting, pérmes késaj Gjykate, né

kopje té mjaftueshme.

